
Sumiiffinni nunami aalajangersimasuni nunaminertanik atuinissamut
akuersissuteqarluni takornariariartitsisarneq Inatsisartut inatsisaannik nr. 19, 3.
december 2012-meersumik tunngaveqartoq pillugu apeqquteqaat aallaavigalugu
Inatsisartut oqallinnissaannik siunnersuut.

(Inatsisartunut ilaasortaq Vivian Motzfeldt Siumut)

Siullermik qujanaq oqallisissiamut.

Takornariagarnermi nunatsinni ineriartorluartut ilagaat. Tamattalu qularutissaanngitsumik
innuttaasunut nunatsinnullu ajunnginnerpaamik pegataaffigineqartuartumik ineriartornissaa
anguniagaraarput.

Nunaminertanik atuinissamut akuersissuteqgarluni takornariaqgartitsineq nunatsinni atuuttoq
Naalakkersuisuniit nassuiaannegarneranut qujarusuppunga.
Tassanimi takutinnegarpoq piumasaqaatit atuuttut erseqqissarnegarmata.

Taamaakkaluartoq piviusoq takugutsigut nunatsinni takornarialerinermi ineriartortitsegataasut
nunatta avataaneersut ikigisassaanngillat. Tamanna siunnersuummut tunngaveqaqgataanera
ilimagilluinnarpara.

Ullumikkut takornariagarnikkut ilinniarfigisinnaasat amerlagisassaanngillat nunatsinni
ilinniarfigisinnaasat, tassaasut Niuernermik Ilinniarfimmi Service @konomitut ilinniarfik
takornariagarneq immikkut sammisaralugu taavalu Issittumi takornarissanik angallasineq
pillugu ilinniagaq nutaaq. Aamma Inuilimi Receptions og turismeassistentitut ilinniarfik.

Uanga isumagarpunga tamakku aamma ineriartortitassarigigut aammalu pingaartitassarigivut
nunatsinni takornarialerisut amerlanerussappata nunatsinninngaaneersut.

Soorunami aamma ullutsinni periarfissaapput siunnersorneqarneq pisortaniit soorlu Greenland
Business, Inuussutissarsiornermut Siunnersortit ilaalu, taakku aningaasatigut allatigullu
ikorfartornegarneq tunniussinnaasarpaat. Qanorlu tamakku atornegarnissai innuinnaasunut
paasissutigineqarnissaa pingaaruteqarluinnarpoq atorluarneqgassappata.

Takornariagarnikkut anguniagagarnissarput pingaaruteqarluinnarpoq. Taamaattumik Inuit
Ataqatigiinniit gilanaaraarput Takornariagarnermut periusissiaqg haammassineqgarnissaa.
Tassuuna ingerlariagginnissamut tikkuussineq ersarissoq takorusukkatsigu.

Taamatut naatsumik ogaaseqgarlunga siunnersuummut qujaqqippunga.



